
Podrška izbornim 
reformama  
na Zapadnom  
Balkanu

OSCE-ov Ured za demokratske 
institucije i ljudska prava (ODIHR) 
realizira projekat Podrška izbornim 
reformama na Zapadnom Balkanu kako 
bi podržao institucije i civilno društvo 
u njihovim nastojanjima da provedu 
preporuke izbornih posmatrača. 
Projekat obuhvata područja vezana 
za provođenje izbora, registraciju 
birača, ulogu i rad medija tokom 
izbornih kampanja, mogućnost 
stranaka i kandidata da slobodno 
provode kampanju, kao i za kapacitete 
i nezavisnost tijela za rješavanje izbornih 
sporova.

5 tematskih područja

Podrška nastojanjima lokalnih i međunarodnih partnera da:

• ojačaju kapacitete tijela za provođenje izbora kako bi 
izbore provodili djelotvorno, nepristrasno i transparentno;

• unaprijede tačnost biračkih spiskova i procesa registracije 
birača, što uključuje učinkovitu koordinaciju sa registrima 
stanovništva i javnu provjeru biračkih spiskova;

• unaprijede znanje i kapacitete medijskih regulatornih tijela 
da prate i reguliraju ponašanje medija tokom izbora, čime 
se doprinosi pluralističkom i pravičnom ambijentu za 
vođenje kampanje;

• poboljšaju pravila i praksu provođenja izborne kampanje 
kako bi se strankama i kandidatima omogućilo da 
slobodno iznesu svoja gledišta bez administrativnog 
miješanja, nasilja ili zastrašivanja, te uz objavljivanje 
informacija o finansiranju kampanje i primjenu provedbenih 
mehanizama koji promoviraju veću transparentnost 
i odgovornost; 

• unaprijede kapacitete i nezavisnost tijela za rješavanje 
izbornih sporova, što uključuje tijela za provođenje 
izbora i sudove, kako bi učinkovito presuđivali u izbornim 
sporovima, te time doprinijeli integritetu izbora, povjerenju 
javnosti u izborni proces i vladavini prava.



OSCE Office for   
Democratic Institutions  
and Human Rights

Ul. Miodowa 10
00-251 Warsaw
Poland

Office: +48 22 520 06 00
Fax: +48 22 520 06 05
office@odihr.pl
www.osce.org/odihr

Follow OSCE and ODIHR

Finansirala 
Evropska unija

uz finansijska 
sredstva

Za više informacije o projektu i za pristup biblioteci 
projekta, posjetite http://www.osce.org/odihr/wb
ili kontaktirajte wb-project@odihr.pl

Fokus

Ovaj troipogodišnji projekat finansiraju Evropska unija 
i Austrijska razvojna agencija, a započet je u januaru 2021. 
Projekat nudi pomoć Albaniji, Bosni i Hercegovini, Sjevernoj 
Makedoniji, Crnoj Gori i Srbiji. Projekat također nudi pomoć 
Kosovu.* Aktivnosti projekta se temelje na preporukama 
prethodnih ODIHR-ovih posmatračkih misija. Izbore na Kosovu 
je posmatrala Evropska Unija, te se u  tom slučaju koriste 
preporuke Evropske unije. 

Projekat je započet 2021. godine i predstavlja nastavak rada 
koji je već ostvaren u okviru projekta Podrška izborima na 
Zapadnom Balkanu realiziranog između 2017. i 2020. godine. 
Mada je kroz prvu projektnu fazu ODIHR-ova podrška dovela 
do izvjesnog napretka u provedbi izbornih preporuka, potrebna 
je daljnja pomoć kako bi se te preporuke sveobuhvatno 
razmotrile i učinkovito provodile.

„Provedba preporuka koje su rezultat 
izbornih posmatračkih aktivnosti 
ODIHR-a i Evropske unije važan je 
korak koji treba preduzeti kako bi se 
poboljšala stabilnost institucija, štitila 
demokratija i povećalo povjerenje 
javnosti u izborne procese. Tim se 
temeljnim ciljevima ODIHR rukovodi 
u svom djelovanju na planu podrške 
našim lokalnim i međunarodnim 
partnerima angažiranim na izborima na 
Zapadnom Balkanu.”
Matteo Mecacci
Direktor, OSCE-ov Ured za demokratske institucije 
i ljudska prava

Aktivnosti

Projekat pruža podršku partnerima kroz tematske regionalne 
radionice, temeljitu pravnu i tehničku pomoć, razmjenu dobre 
prakse među praktičarima na regionalnom i podregionalnom 
nivou i kroz podizanje svijesti o izbornim reformama na 
regionalnom nivou i na nivou relevantnih korisnika. Proces se 
sastoji od niza međusobno povezanih aktivnosti i omogućava 
fleksibilnost u prilagođavanju rezultatima konsultativnih 
procesa i odgovoru na nove zahtjeve za pomoć.

Inkluzivna reforma i partnerstvo

Trajna reforma mora biti inkluzivna i moraju je provoditi 
učesnici izbornog procesa. Ovaj projekat podržava postojeće 
mehanizme reforme koji uključuju civilno društvo i druge 
relevantne aktere. Pažnja se, stoga, usmjerava na angažman 
politički podzastupljenih grupa, uključujući žene, nacionalne 
manjine i osobe sa invaliditetom.

Projekat radi zajedno sa međunarodnim organizacijama 
kako bi se osiguralo da aktivnosti budu komplementarne 
sa drugim tekućim projektima podrške. To uključuje blisku 
saradnju i konsultacije sa OSCE-ovim operacijama na 
terenu, delegacijama Evropske unije i tijelima koja podržavaju 
Deklaraciju Ujedinjenih nacija o principima međunarodnog 
posmatranja izbora (2005).

Osnovne informacije

Na Istanbulskom samitu 1999. godine države učesnice 
OSCE-a opredijelile su se da će slijediti ODIHR-ove procjene 
održanih izbora i njegove preporuke. One su također 
prepoznale pomoć koju im ODIHR može pružiti u izradi 
i provedbi izbornog zakonodavstva. ODIHR je dosljedno 
podržavao učinkovito usvajanje preporuka, a Priručnik za 
provedbu izbornih preporuka iz 2016. godine sadrži ODIHR-
ov pristup ovom važnom području. Prepoznavši značaj 
demokratskih reformi za težnje zemalja regije u vezi sa 
evropskim integracijama, EU je prepoznala i potrebu da podrži 
provedbu ODIHR-ovih preporuka. 

*  Svako spominjanje Kosova u ovom tekstu, bilo da se radi o njegovoj 
teritoriji, institucijama ili stanovništvu, treba razumjeti potpuno 
u skladu sa Rezolucijom 1244 Vijeća sigurnosti Ujedinjenih nacija.

